
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᐊᑦᔨᖃᖕᖏᑐᒥᒃ ᐃᓕᑕᕆᔭᐅᒍᑎᖃᕐᓂᖅ: 
ᒥᓂ ᑯᕃ ᐃᓕᑕᕆᔭᐅᒍᑎᑖᕐᓂᓴᖓ ᑲᓇᑕᒥ ᐃᓕᑕᕐᓯᒍᑎᒥᒃ 

 
ᑰᑦᔪᐊᖅ, ᔭᓄᐊᕆ 4 , 2018 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒍᓱᒃᑯᑦ ᑐᓴᕐᑎᓯᒋᐊᒥᒃ 
ᑎᒡᒍᐊᑕᐅᓂᖓᓂᒃ ᒥᓂ ᑯᕃ ᐃᓕᑕᕆᔭᐅᒍᑎᖓᓄᑦ ᑲᓇᑕᒥ ᐊᔪᐃᓐᓇᕈᑦᔨᓂᕐᒥᓄᑦ ᓯᕗᓕᕐᓂᒥᓄᓗ 
ᓴᐳᒻᒥᓱᓂ ᓄᐃᑕᑎᑦᓯᓂᕐᒥᓄᓗ ᐃᓄᐃᑦ ᐃᓗᕐᕈᓯᖓᓂᒃ. ᑲᒪᔨᒻᒪᕆᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᒃᑯᓂ, ᐃᓚᐅᓪᓚᕆᖃᑦᑕᓯᒪᒻᒥᔪᖅ ᐃᓂᓪᓚᑎᕆᖃᑎᐅᑦᓱᓂ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ 
ᐱᒍᑦᔨᒍᑎᖏᓐᓂᑦ ᓄᓇᖃᕐᖄᓯᒪᔪᐃᑦ ᓄᓇᓕᖏᓐᓂᑦ. 

  
“ᐊᓕᐊᓱᒃᑯᒍᑦ ᒥᓂ ᑯᕃ ᐊᐅᓚᑦᓯᔨᕗᑦ ᑎᒥᖁᑎᕗᓐᓂᑦ ᐅᐱᒍᓱᑦᓯᓱᒍᓗ ᑎᒡᒍᐊᑕᐅᓂᖓᓂᒃ ᐃᓚᐅᓂᖓᓄᑦ 
ᐃᓕᑕᕆᔭᐅᒍᑎᑖᕐᓂᖓᓄᑦ ᑲᓇᑕᒥ. ᐊᔪᐃᓐᓇᖏᓐᓇᓕᒫᕐᓂᖓ ᐱᕙᓪᓕᐊᑎᑦᓯᒐᓱᓐᓂᒥᒃ ᐃᓗᓯᓕᕆᓂᕐᒥᒃ 
ᐱᒍᑦᔨᒍᑎᓂᑦ ᐃᓄᓕᕆᓂᕐᒥᓗ ᐱᒍᑦᔨᒍᑎᓂᑦ ᓄᓇᕕᒻᒥ ᐃᑦᔭᕋᑦᓴᓯᐊᖑᕗᖅ ᐃᓘᓐᓇᑎᓄᑦ,” ᐅᖃᕐᑐᕕᓂᖅ 
ᓗᓯ ᑭᐅᕆᐅ ᑕᕐᕿᐊᐱᑦ, ᐊᖓᔪᕐᖄᖓ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᑦ ᑲᑎᖕᖓᔨᖏᓐᓂᑦ.  
 
ᐃᓕᑕᕐᓯᓂᖃᕐᑎᓗᒋᑦ ᐅᓪᓗᖓ ᒫᓐᓇᐅᑎᓗᒍ ᓱᕐᖁᐃᑕᐅᕋᑕᖕᖏᑐᖅ, ᑭᒡᒐᑐᕐᑎᖓ ᐊᑕᓂᐅᑉ ᑦᔪᓕ ᐯᔨᑦ, ᑲᕙᓇ 
ᔨᓂᕋᓪ ᑲᓇᑕᒥ, ᐃᓕᑕᕐᓯᓂᖃᓛᕐᑐᖅ ᒥᔅ ᑯᕃᒥᒃ ᐃᓐᓯᒃᓂᐊ ᐃᓕᑕᕐᓯᒍᑎᖓᓂᒃ ᑲᓇᑕᐅᑉ, ᐳᕐᑐᓂᕐᐸᐅᖃᑎᐅᔪᖅ 
ᐃᓄᖁᑎᖏᓐᓂᑦ ᑲᓇᑕᒥ ᐃᓕᑕᕐᓯᒍᑎᐅᑦᓱᓂ.  
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂᑦ ᐃᓄᖁᑎᖏᓐᓂᑦ 14ᓂᑦ 
ᓄᓇᓕᓐᓂᑐᓂᑦ ᓄᓇᖁᑎᖓᓂ.  

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

